
Sancti Isidori Laus

Avgusta salve gloria patriae,
Vinctus coronis tempora laureis,
Qui temporis vincis rapacem
Invidiam super astra regnans.

O frons Iberis frontibus altior,
Quo fonte terris et sapientiae
Et luminis fluxere latis
Flumina, queis biberent docendil

Miratus orbis parta silentio
Novit sacrato clara volumina,
Fructusque degustatus almos
Hesperiam sociavit astris.

Quae non Latinum pectora barbara
Ferrum refregit, cedere nescium,
Sacris Toleti haec Isidorus
Conciliis domuit benignus.

Tunc illa suavi progenies iugo
Submissa Christi splenduit undique,
Et praesulis sincera frontem
Laetitia vigilem recinxit.

